
Shri Domakonda Chamundeshvari Suprabhatam

ஶ்ரீ தோ³மகோண்ட³ சாமுண்டே³ஶ்வரீ ஸுப்ரபா⁴தம்

ௐ க³ँ க³ணபதயே நம: ।
ௐ ஶ்ரீ வாகீ³ஶ்வர்யை நம:॥
ஸுப்ரபா⁴தம் -

ஜாக்³ரு’ஹி த்வம் மஹாதே³வி !
ஜாக்³ரு’ஹி தே³வி ! சண்டி³கே ! ।
ஜாக்³ரு’ஹி தோ³மகோண்டே³ஶி !
லோகரக்ஷணஹேதவே ॥ 1॥
ஜாக்³ரு’ஹி சண்ட³முண்டா³தி³
து³ஷ்டராக்ஷஸகா⁴திநி ।
ப⁴க்தாநாமிஷ்டதா³த்ரீ த்வம்
ஜாக்³ரு’ஹி மஹிஷமர்தி³நீ ॥ 2॥
ஜாக்³ரு’ஹி விக்⁴நராஜேஶ !

ஜாக்³ரு’ஹி க³ணநாயக ! ।
லோககண்டகநாஶாய
ஜாக்³ரு’ஹி சண்டி³காஸுத ॥ 3॥
ஶ்ரீ து³ர்கே³ ! மது⁴கைடப⁴ப்ரமதி²நீ த்வம் சண்ட³முண்டா³ர்தி³நி
மாதர்ஜாக்³ரு’ஹி லோகரக்ஷணக்ரு’தே நித்³ராம் விமுஞ்சேஶ்வரி ! ।
ப்ராசீபர்வதமஸ்தகே ஶிஶுரவேருத்³யத்கரா பா⁴ந்தி ஹி
சாமுண்டே³ஶ்வரி ! தோ³மகோண்ட³நிலயே ! தே ஸுப்ரபா⁴தம் ஶிவே !॥ 4॥
ராத்ராவாப்ததம:ஸுதீ³ர்க⁴படலை:ஹ்யந்தீ⁴க்ரு’தம் வாரிஜம்
ப்ராதர்பா⁴ஸ்கர ரஶ்மிபி: ⁴ ஸ்வநயநாவுந்மீல்ய தத்பங்கஜம் ।
ஸாமீப்யம் தவ பாத³யோஶ்ச க³மிதும் ப⁴க்தாக்³ரஹஸ்தே ஸ்தி²தம்
சாமுண்டே³ஶ்வரி ! தோ³மகோண்ட³நிலயே ! தே ஸுப்ரபா⁴தம் ஶிவே !॥ 5॥
ப்ராதர்பா⁴ஸ்கரரஶ்மிபி⁴ர்த்³ரு’ஷ்ட்வா த்வதீ³யம் முக²ம்
அம்லாநைர்முக²நேத்ரஹஸ்தசரணைஸ்துல்யம் த்வவாப்தும் முதா³ ।

பத்³மம் மந்தி³ரஸந்நிதௌ⁴ ஸரஸி தே த்⁴யாநே விலீநம் க³தம்
சாமுண்டே³ஶ்வரி ! தோ³மகோண்ட³நிலயே ! தே ஸுப்ரபா⁴தம் ஶிவே !॥ 6॥
பா⁴ஸ்வத்³பா⁴நுரஹோ !ஸ்வகீயகிரணைர்லப்³த⁴ம் ஸ்வக³ர்வம் து யத்
ஜாஜ்வல்யம் ரவிகோடிதுல்யகிரணம் ஜ்ஞாத்வா த்வதீ³யாநநம் ।
த்யக்த்வாऽஸௌ தவ த³ர்ஶநாய புரத: ப்ராச்யாம் முதா³வீக்ஷதே
சாமுண்டே³ஶ்வரி ! தோ³மகோண்ட³நிலயே ! தே ஸுப்ரபா⁴தம் ஶிவே !॥ 7॥
த்வத்கர்ணோத்ஸவகல்பநாய புரதோ வ்ரு’க்ஷேஷு தே ப்ராங்க³ணே
பக்ஷீந்த்³ராதி³முகை:²ஸ்வகூஜிதபதை³ஸ்தே ஸுப்ரபா⁴தம் முதா³ ।
கா³யந்த்யத்ர ஹி நாரதா³தி³ரு’ஷயஸ்த்வந்மந்தி³ரம் த்வாக³தா:
சாமுண்டே³ஶ்வரி ! தோ³மகோண்ட³நிலயே ! தே ஸுப்ரபா⁴தம் ஶிவே !॥ 8॥
த்வந்நேத்ரோத்ஸவகல்பநாய கி³ரிஜே ! த்வந்மந்தி³ரம் த்வாக³தா:
ந்ரு’த்யம் தாண்ட³வலாஸ்யப³த்³த⁴ரசிதம் பஶ்யஜ்ஜநாஹ்லாத³கம் ।
ந்ரு’த்யந்த்யத்ர மயூரரூபதி³விஜா: கந்யா: ப்ரஸாதே³ச்சு²கா:
சாமுண்டே³ஶ்வரி ! தோ³மகோண்ட³நிலயே ! தே ஸுப்ரபா⁴தம் ஶிவே !॥ 9॥
த்வந்நேத்ரீக்ரு’தஸூர்யசந்த்³ரத³ஹநா: த்வத்ஸேவநாயாஶ்ரிதா:
த்வத்ப்ராஸாத³க³தாந்த⁴காரதி³திஜம் பா⁴நு: கரைர்த்⁴வம்ஸதி ।
ஆஹ்லத³ம் நநு கல்ப்யதே ஸ்வகிரணைர்த்⁴வஸ்தம் க்லமம் சேந்து³நா
அந்தர்மந்தி³ரதீ³ப்தரஶ்மிலஸிதோ ஹுதபு⁴க் த்⁴யாநங்க³தோ நிஶ்சல:

சாமுண்டே³ஶ்வரி ! தோ³மகோண்ட³நிலயே ! தே ஸுப்ரபா⁴தம் ஶிவே !॥10॥
ஸ்ரு’ஷ்டோ வீரஸுத:ஸ்வரக்ஷணக்ரு’தே தே³வி ! த்வயா யோ ஹ்யஸௌ
ய: பித்ரா நநு சி²ந்நமஸ்தகஶிஶு:ஹஸ்த்யாநந: காரித: ।
ஸோயம் விக்⁴நபதிர்நிரீக்ஷதி முதா³ த்³ரஷ்டும் த்வதீ³யாநநம்
சாமுண்டே³ஶ்வரி ! தோ³மகோண்ட³நிலயே ! தே ஸுப்ரபா⁴தம் ஶிவே !॥11॥
ஸ்தோத்ரம் -

வாணி !லக்ஷ்மி ! பார்வதி ! த்ரிமூர்திமாத்ரு’ரூபிணி !
ப்³ரஹ்மவிஷ்ணுஶங்கரைர்நிரந்தரம் ஸுஸேவ்யதே ! ।
து³ஷ்டதா³நவாந்தகீ !ஸுஶிஷ்ட ப⁴க்த ரக்ஷிகே !

தோ³மகோண்ட³சண்டி³கே !ஜயோऽஸ்து தே நிரந்தரம் ॥ 1॥
லோககண்டகாஸுராந் த்வதீ³யகோபபாத்ரகாந்
ப⁴ஸ்மஸாத்சிகீர்ஷயா ப⁴வல்லலாடபட்டகே ।

ப்ரஜ்ஜ்வலத்³த⁴நஞ்ஜயோ நிரீக்ஷதே த்வதா³நதிம்
தோ³மகோண்ட³சண்டி³கே !ஜயோऽஸ்து தே நிரந்தரம் ॥ 2॥
ப⁴க்தகல்பவல்லிகே !ஸுப⁴க்தகோடிபாலகே !

ப⁴க்தவைரிப⁴ஞ்ஜநி ! த்வமார்திபா³த⁴வாரிணீ ।
ஶிஷ்டகர்மமோதி³நீ விரக்தமோக்ஷதா³யிநீ
தோ³மகோண்ட³சண்டி³கே !ஜயோऽஸ்து தே நிரந்தரம் ॥ 3॥
சண்டி³கே ! த்வமீப்ஸிதப்ரதா³யிநீ வரப்ரதே³ !
ஸூர்யகோடிபா⁴ஸுரே !ஸுதா⁴கரப்ரபா⁴நநே ! ।
ஶூரதை³த்யப⁴ஞ்ஜநே !ஸுரேந்த்³ரபீட²ரக்ஷகே !

தோ³மகோண்ட³சண்டி³கே !ஜயோऽஸ்து தே நிரந்தரம் ॥ 4॥
பார்வதீதநூத்³ப⁴வே ! நிஶும்ப⁴ஶும்ப⁴மர்தி³நி !
து³ஷ்டசித்தமாஹிஷம் யமாலயாதிதி²ங்கரி ! ।
ரக்தபீ³ஜ நாஶிகே !ஹ்ரு’தாஸுசண்ட³முண்டி³கே !

தோ³மகோண்ட³சண்டி³கே !ஜயோऽஸ்து தே நிரந்தரம் ॥ 5॥
விஶ்வநாத²ஶர்மணா ப்ரவாசிதம் ஸ்தவம் ஶுப⁴ம்
பாட²காய புண்யத³ம் ஸதா³ஹ்யகௌ⁴க⁴நாஶகம் ॥
ஸர்வவிக்⁴நப⁴ஞ்ஜகம் ஸுக²ப்ரத³ம் ஶுப⁴ங்கரம்
தோ³மகோண்ட³சண்டி³கா ! கரோத்விமம் ஸுஹர்ஷிணீ ॥ 6॥
ப்ரபத்தி: -
ஆத்³யா த்வம் ஜக³தாம் த்வமேவ ஜநநீ மாயா பராதே³வதா
த்வம் ஶக்தித்ரயரூபிணீ த்வமநகா⁴ வித்³யா ஹ்யவித்³யா பரா ।
க்ஷேத்ரஜ்ஞா ஹ்யபரா த்வமேவ ப⁴வதி ! ஜ்ஞேயா பரப்³ரஹ்மணீ
சாமுண்டே³ஶ்வரி ! தோ³மகோண்ட³நிலயே ! பாதௌ³ ப்ரபத்³யே தவ ॥ 1॥
த்வம் ஸீதா தநுமேத்ய ராவணகுலம் ம்ரு’த்யோ: பரம் ப்ராபய:
த்வம் த்³ரௌபத்³யஸி து³ஷ்டகௌரவகுலப்ரத்⁴வம்ஸகீ பா⁴ரதே ।
நித்யம் பாதுமஹோ !ஶிவே ! த்ரிஜக³தோ ப³த்³தா⁴ கடீ ச த்வயா
சாமுண்டே³ஶ்வரி ! தோ³மகோண்ட³நிலயே ! பாதௌ³ ப்ரபத்³யே தவ ॥ 2॥
த்வத்பாத³ஸ்மரணேந பூதஹ்ரு’த³யா:ஸித்³தி⁴ங்க³தா ஸாத⁴வ:

த்வந்நாமஶ்ரவணேந தூ⁴தவிஷயா:முக்திம் க³தா யோகி³ந: ।

த்வத்பூஜாசரணேந ப⁴க்தஜநதா த்⁴வஸ்தீக்ரு’தாகௌ⁴கி⁴கா
சாமுண்டே³ஶ்வரி ! தோ³மகோண்ட³நிலயே ! பாதௌ³ ப்ரபத்³யே தவ ॥ 3॥
மூக: ப்ரேரணயா ஶிவே ! தவ ப⁴வேத் வாசாலகாநாம் வர:
பங்கு:³ பர்வதமஸ்தகம் ப்ரப⁴வதி ஹ்யாரோஹஶக்தஸ்த்வயா ।
மூடோ⁴ ஜ்ஞாநவிதா³ம்வரோ ப⁴வதி ! தே வாக்³தே³வதே !ஹ்யாஜ்ஞயா
சாமுண்டே³ஶ்வரி ! தோ³மகோண்ட³நிலயே ! பாதௌ³ ப்ரபத்³யே தவ ॥ 4॥
லோகேऽஸ்மிந் ப³ஹவோ ஹி கண்டகஜநா:ஸஜ்ஜந்மநாம் பா³த⁴கா:
தை³த்யேந்த்³ராதி³ஸமா:ஸதா³ஜக³தி³த³ம் முஞ்சந்தி து:³கா²ப்³நிதௌ⁴ ।
அம்ப³ ! த்வாம் ஶரணங்க³தஸ்த்வஹமஸௌ யாசாமி தே ரக்ஷணம்
தேப்⁴யோ மாமவ தோ³மகோண்ட³நிலயே ! பாதௌ³ ப்ரபத்³யே தவ ॥ 5॥
ஶ்ரீஶத்³விட் பரதா³ரகாமுகவரஶ் சாத்மீயஹிம்ஸாகர:
தை³த்யேதே ஹரிணாऽவதாரப³ஹுபி⁴ஸ்த்யக்தாஸவோ நைகதா⁴ ।
த்ரு’ப்திம் நைவக³தா ஶ்ச தே தி³திஸுதா தே³ஹே மமைவாஶ்ரிதா:
தேப்⁴யோ மாமவ தோ³மகோண்ட³நிலயே ! பாதௌ³ ப்ரபத்³யே தவ ॥ 6॥
க்வாஹம் தே³வி !ஸுதூ³ர தே³ஶவஸிதஸ்த்வத்ஸேவநாயாஹுத:
நாஹம் வாக்³விப⁴வோ யதோ ந பத³வித் ஶக்தோ ந வாக்ஸேவநே ।
மூடா⁴ஸ்தே ஸுகடாக்ஷத்³ரு’ஷ்டிவிப⁴வைர்மாத: ! க்ரு’தா: பண்டி³தா:
து³ர்கே³ ! மாமவ தோ³மகோண்ட³நிலயே ! பாதௌ³ ப்ரபத்³யே தவ ॥ 7॥
வக்தாரம் வரகோரிடே³குலப⁴வம் யம் விஶ்வநாதா²பி⁴த³ம்
ஶர்மாக்²யோத்தரவிப்ரமேதமநிஶம் த்வத்பாத³ஸம்மாஶ்ரிதம் ।
ஶ்ரோத்ரூ’ந் ப்⁴ராஜிததோ³மகோண்ட³புரஜாந் த்வம் ரக்ஷ லோகேஶ்வரி !

சாமுண்டே³ஶ்வரி ! தோ³மகோண்ட³நிலயே ! பாதௌ³ ப்ரபத்³யே தவ ॥ 8॥
மங்க³ளாஶாஸநம் -

வேத³வேதா³ந்தவேத்³யை தே வைதி³காசாரஸம்ஸ்துதே ।
தோ³மகோண்டா³தி⁴வாஸிந்யை சாமுண்டே³ஶ்வரி ! மங்க³ளம் ॥ 1॥
ப்³ரஹ்மஜிஹ்வாக்³ரநர்திந்யை வாக³தி⁴ஷ்டா²நதே³வதே ! ।
தோ³மகோண்டா³தி⁴வாஸிந்யை சாமுண்டே³ஶ்வரி ! மங்க³ளம் ॥ 2॥
விஷ்ணுவக்ஷஸ்ஸ்தி²தே !லக்ஷ்மி !விஶ்வலோகைகவந்தி³தே ! ।
தோ³மகோண்டா³தி⁴வாஸிந்யை சாமுண்டே³ஶ்வரி ! மங்க³ளம் ॥ 3॥

மஹாகாலார்த⁴காயாயை மஹாகாலி ! மஹாமயே ! ।
தோ³மகோண்டா³தி⁴வாஸிந்யை சாமுண்டே³ஶ்வரி ! மங்க³ளம் ॥ 4॥
மஹிஷாஸுரமர்தி³ந்யை மத³க³ர்வஜநார்தி³நி ! ।
தோ³மகோண்டா³தி⁴வாஸிந்யை சாமுண்டே³ஶ்வரி ! மங்க³ளம் ॥ 5॥
ஜ்ஞாநபு³த்³தி⁴ப்ரதே³ ! தே³வி ! த⁴நதா⁴ந்யவிவர்தி⁴நி ! ।
தோ³மகோண்டா³தி⁴வாஸிந்யை சாமுண்டே³ஶ்வரி ! மங்க³ளம் ॥ 6॥
ப்³ரஹ்மாதி³பி⁴ர்வந்த்³யாயை ப்³ரஹ்மவாதி³ப்ரியே ! ச தே ।
தோ³மகோண்டா³தி⁴வாஸிந்யை சாமுண்டே³ஶ்வரி ! மங்க³ளம் ॥ 7॥
ஹரிஹ்ரு’த³யஹாரிண்யை ஹரார்த⁴காயஹாரிணீ ।
தோ³மகோண்டா³தி⁴வாஸிந்யை சாமுண்டே³ஶ்வரி ! மங்க³ளம் ॥ 8॥
க்ஷமாபராத⁴ஸ்தோத்ரம் -

அஹம் து³ஷ்டசித்த:ஸதா³து³ஷ்டகர்மா
அஹம் ப⁴க்திஹீந: பரித்யக்தபூஜ: ।
க்ஷமஸ்வாம்ப³ ! மே மாம் த்விமம் ஜ்ஞாநஶூந்யம்
நமஶ்சண்டி³கே ! தே ஸ்தி²தே தோ³மகோண்டே³॥ 1॥
ந பித்ரோர்ஹி ஸேவா ந வா தே³வபூஜா
ந தே மந்தி³ரம் ஹி ப்ரவிஷ்ட: கதா³ऽபி ।
க்ஷமாபராத⁴ம் பத³ம் தே க³தம் மாம்
நமஶ்சண்டி³கே ! தே ஸ்தி²தே தோ³மகோண்டே³॥ 2॥
ந வா தீர்த²யாத்ரா க்ரு’தா க்ஷேத்ரா யாத்ரா
ந ஸந்த்⁴யார்சநம் ச ப்ரபா⁴தே ஸநித்³ர: ।
த³யாம் தே³வி ! க்ரு’த்வா விநீதம் விதே⁴ஹி
நமஶ்சண்டி³கே ! தே ஸ்தி²தே தோ³மகோண்டே³॥ 3॥
மதா³ந்தே⁴ந பூ⁴ய: க்ரு’தா ஸாது⁴நிந்தா³
கு³ரூந்நைவ வந்தே³ ந சாபி ப்ரவ்ரு’த்³தா⁴ந் ।
க்ஷமஸ்வார்தி²நம் மாமிமம் தோ³ஷபா⁴ஜம்
நமஶ்சண்டி³கே ! தே ஸ்தி²தே தோ³மகோண்டே³॥ 4॥
பரஸ்த்ரீஷு காம: பரத்³ரவ்யலோப: ⁴
ந சாஹம் வ்யமோசம் ஸதா³ காமலோபௌ⁴ ।

அஹம் த்வாம் க³தோऽம்ப³ !க்ஷமஸ்வாபராத⁴ம்
நமஶ்சண்டி³கே ! தே ஸ்தி²தே தோ³மகோண்டே³॥ 5॥
ந மே சாத்மப³ந்து⁴ர்ந மே ஸ்நேஹஶீல:

ந மே சோபதே³ஷ்டா ந ஸந்மார்க³த³ர்ஶீ ।
இமம் து³ஷ்டசித்தம் விநீதம் விதே⁴ஹி
நமஶ்சண்டி³கே ! தே ஸ்தி²தே தோ³மகோண்டே³॥ 6॥
அஹம் பண்டி³த: காவ்யகர்தா ந சைவ
ஸதா³ பண்டி³தம்மந்யமாநோऽஹ்யவித்³வாந் ।
இமம் க³ர்விணம் பு³த்³தி⁴மந்தம் விதே⁴ஹி
நமஶ்சண்டி³கே ! தே ஸ்தி²தே தோ³மகோண்டே³॥ 7॥
ந சாஸ்திக்யபு³த்³தி⁴ம் ந வித்⁴யுக்தகாரம்
பரம் வஞ்சகம் வேஷபூ⁴ஷாநுலிப்தை: ।
இமம் த்வாஶ்ரிதம் மாம் புநீதம் விதே⁴ஹி
நமஶ்சண்டி³கே ! தே ஸ்தி²தே தோ³மகோண்டே³॥ 8॥
மங்க³ள ஹாரதி -
ஜய து³ர்கே³ !ஜய து³ர்கே³ !ஜய து³ர்கே³ ! தே³வி !
தோ³மகோண்ட³சண்டி³கே !து³ஷ்டதா³நவாந்தகி !॥ ஜய து³ர்கே³॥
கருணாவாரிதி⁴தே³வி ! சரணாஶ்ரிதபோஷகீ
கமநீயசரிதே !வரகல்பலதிகே !॥ ஜய து³ர்கே³॥
ஸுரவரக³ணநமிதே !ஸுந்த³ரதநுலதிகே !

புரஹரதநுவஸிதே !முரஹரஹ்ரு’தி³லஸிதே !॥ ஜய து³ர்கே³॥
மஹிஷாதி³மத³க²ண்டே³ ! மத³தை³த்யதநுப⁴ஞ்ஜே
வரவீணாம்ரு’து³பாணி ! பரஹந்த்ரு’ஶூலபாணி !॥ ஜய து³ர்கே³॥
இதி ஶ்ரீ தோ³மகோண்ட³ சாமுண்டே³ஶ்வரீ ஸுப்ரபா⁴தம் ஸம்பூர்ணம் ।

